
Abstrak: Dalam era tekonologi siber ini, kebanyakkan pelajar lebih gemar menggunakan teknologi dalam 

pembelajaran dan pemudahcaraan (pdpc) selaras dengan Pelan Pembangunan Pendidikan Malaysia 2013-2025. 

Amnya pengintegrasian teknologi Pendidikan dalam pdpc sememangnya membantu murid mencapai 

kecemerlangan dari aspek akademik khasnya dalam perkembangan kognitif pelajar. Tujuan inovasi ini adalah untuk 

menginterasi “GF” iaitu Google form dalam subjek Ekonomi SPM. GF yang dihasilkan adalah berfokus kepada 

soalan ekonomi percubaan SPM bagi tahun 2018, 2019, 2020, 2021 dan 2022 termasuk soalan peperiksaan Sebenar 

SPM bagi subjek Ekonomi. Cara penghasilannya GF ekonomi amat mudah iaitu bahan softcopy soalan Percubaan 

Ekonomi SPM dan Soalan Sebenar SPM 2018-2022, disunting dan dijadikan gambar dengan menggunakkan 

Microsoft powerpoint dan kemudiannya disimpan sebagai gambar Jpeg dalam komputer.  Seterusnya Jpeg bagi setiap 

soalan dimasukkan dalam GF dan di susun mengikut kreativiti, maka terciptalah GF soalan sebenar dan soalan  

percubaan Ekonomi SPM yang dijadikan dalam bentuk kuiz Ekonomi.  Hal ini membolehkan pelajar-pelajar khasnya 

bagi kategori pelajar yang lemah dalam kertas 1 (soalan objektif) boleh menjawab soalan percubaan SPM pada 

sebilang masa, walau dimana dan mudah diakses dihujung jari mereka secara berulangkali. Secara tidak langsung, 

guru-guru dapat mengesan peningkatan pencapaian  akademik mereka dalam subjek ekonomi. Antara kelebihan GF 

ekonomi SPM ialah pelajar dapat mengesan kesalahan mereka secara langsung, pembelajaran berlaku dengan pantas, 

meningkatkan gred pencapaian pelajar dalam subjek ekonomi, memotivasi dan memberi inspirasi kepada pelajar lain 

untuk mengambil bahagian dalam pembelajaran di rumah atau di sekolah. Tambahan pula, ia juga digunakan untuk 

berkongsi kepakaran ekonomi dan bahan pembelajaran digital dengan sekolah lain melalui Komuniti Pembelajaran 

Profesional (PLC) dalam kalangan guru. Ia juga menggalakkan aktiviti GO GREEN dengan mengurangkan 

penggunaan kertas dalam pendidikan dan mengurangkan beban tugas guru dan pelajar. GF ekonomi ini boleh 

membantu Kementerian Pendidikan Malaysia (KPM), terutamanya pendidik dan pelajar dalam meningkatkan 

kemenjadian murid dan keberkesanan pendidik dalam mengajar subjek ekonomi serta peningkatan dalam 

profesionalisme guru.  

Kata kunci: Google Form, Soalan Ekonomi Sebenar SPM, Pembelajaran Digital 

1. PENGENALAN 

Teknologi dalam pendidikan amat penting bagi perkembangan ilmu dunia sejajar dengan 

gelombang perkembangan zaman. Pengnitegrasian teknologi dalam Pendidikan telah pun mula 

berkembang sejak zaman 2000an. Pada awal tahun 2020 dunia telah dikejutkan dengan wabak Covid-

19 dan telah menyebabkan penutupan semua industri secara bersemuka dan  hampir semua industri 

telah beralih ke-arah penggunaan teknologi sepenuhnya. Hal ini termasuklah bagi industri pendidikan 

yang telah menggunakan pengajaran dan pembelajaran secara dalam talian (Rahim, & Jani, 2023 ; 

Hisham, & Khairuddin, 2023). 

Pengintegrasian pelbagai aplikasi teknologi dalam pembelajaran dan pemudahcaraan telah 

mula berkembang sejak mulanya berlaku penularan wabak covid-19 dalam dunia. Walaupun wabak 

ini telah membawa suatu malepetaka yang besar kepada dunia dengan meragut berjuta-juta nyawa 

namun ianya memberi kesedaran dan menjadi langkah pradigma revolusi pengintegrasian teknologi 

dalam semua bidang termasuk pendidikan tanpa disedari oleh masyarakat. 

“GF” merupakan singkatan kepada Google form atau dalam kata lain Borang Google yang 

merupakan salah satu aplikasi Google (Santoso & Muhtadin, 2023) yang sangat popular dan kerap 

diguna pakai oleh semua pihak dalam pelbagai industri termasuk dalam bidang pendidikan secara 

meluas (Adi Gunawan, Imam Tabroni, & Dede Supendi, 2023). Borang Google ialah komponen 

perkhidmatan Google Docs. Bagi menggunakan Borang Google, kita perlu mempunyai akaun Google 

universal secara percuma. Dengan akaun ini, semua pihak boleh menggunakan produk Google yang 

dikeluarkan secara percuma, seperti Gmail, Drive, Google Play, YouTube, tapak, blogger dan juga 

Google Plus. Fungsi Borang Google untuk dunia pendidikan termasuk menyediakan tugasan latihan, 

kuiz, atau ujian dalam talian melalui halaman laman web, mengumpul pendapat orang ramai, 

mengumpul pelbagai data pelajar dan guru, membuat borang pendaftaran dalam talian di sekolah, 

mengedarkan soal selidik kepada orang ramai dalam talian (Asma, & Fitria, 2023 ; Google, (2023). 

Dalam inovasi ini, “GF” telah di integrasi secara meluas dalam subjek Ekonomi bagi 

peperiksaan awam Sijil Pelajaran Malaysia (SPM)  bagi membina kecemerlangan akademik pelajar dari 

aspek kognitif sebagai suatu langkah bagi memperbaiki kelemahan pelajar dalam meningkatkan 

pemahaman terhadap ilmu ekonomi SPM. Justeru, inovasi ini memberi pelbagai impak positif kepada 

pelajar dalam meningkatkan kemenjadian pelajar. 

Rajah 1.0  Pernyataan Masalah  

Berdasarkan rajah 1.0, terdapat 6 sebab yang mendorong pengkaji untuk menghasilkan GF 

Ekonomi SPM. Pembelajaran secara tradisional secara chalk and talk tidak lagi sesuai dilaksanakan 

dalam abad ke 21  dan perlu bergerak seiring dengan perkembangan tenologi dunia (Thapaliya, 

Adhikari, & Rana,(2023). Minat pelajar terhadap teknologi semakin meningkat dan pembelajaran 

secara digital meningkatkan pencapaian pelajar. Hal ini secara tidak langsung dapat mengurangkan 

penggunaan dan pembaziran kertas yang banyak dalam dunia Pendidikan (Poobalan, Talip,  & Jin 

Xiang,(2023).  

2. METODOLOGI 

GF yang dihasilkan adalah berfokus kepada soalan ekonomi percubaan SPM bagi tahun 2018, 

2019, 2020, 2021 dan 2022 termasuk soalan peperiksaan Sebenar SPM bagi subjek Ekonomi. Cara 

penghasilannya GF ekonomi amat mudah iaitu bahan softcopy soalan Percubaan Ekonomi SPM dan 

Soalan Sebenar SPM 2018-2022, disunting dan dijadikan gambar dengan menggunakkan Microsoft 

powerpoint dan kemudiannya disimpan sebagai gambar Jpeg dalam komputer.  Seterusnya Jpeg bagi 

setiap soalan dimasukkan dalam GF dan di susun mengikut kreativiti, maka terciptalah GF soalan 

sebenar dan soalan  percubaan Ekonomi SPM dalam bentuk kuiz. 

Hal ini membolehkan pelajar-pelajar khasnya bagi kategori pelajar yang lemah dalam kertas 1 

(soalan objektif) boleh menjawab soalan percubaan SPM pada sebilang masa, walau dimana dan 

mudah diakses dihujung jari mereka secara berulangkali. Langkah penghasilan dan pelaksanaan GF 

Ekonomi SPM boleh dirujuk melalui rajah 1.1-1.4. 

Rajah 1.1  Menukar Bahan Hardcopy (Soalan Ekonomi SPM) kepada softcopy melalui Microsoft powerpoint 

 

 

Rajah 1.2  Menyimpan Bahan softcopy Microsoft powerpoint dalam bentuk Jpeg dan  dimasukkan dalam GF 

Rajah 1.3  Jpeg dimasukkan dalam GF dan dibentuk sebagai soalan Kuiz 

 

 

                                                                             

 

 

 

 

 

 

   

 

 

 

Rajah 1.4  GF yang dihasilkan dikongsi dalam saluran kelas maya dan selepas menjawab, pelajar menyatakan 

pencapaian markah mereka dalam kelas berkenaan. 

3. DAPATAN 

Hasil dapatan menunjukkan, GF ekonomi yang dihasilkan memberi pelbagai kesan positif 

kepada pelajar, guru dan dunia pendidikan, boleh dirujuk melalui rajah 1.5. Invoasi ini membolehkan 

pelajar membaiki kelemahan mereka dalam kertas 1 bagi peperiksaan subjek ekonomi SPM. Pelajar-

pelajar dapat mengakses soalan Percubaan dan soalan sebenar Ekonomi SPM yang terpilih dari tahun 

2018-2022 dihujung jari secara berulangkali dalam meningkatkan peningkatan markah dan pencapaian 

gred dari semasa ke semasa. Justeru, pembelajaran dan pemudahcaraan berlaku secara pantas, mudah 

dan guru serta pelajar dapat mengaksesnya pada bila-bila masa walau dimana. Inovasi ini juga telah 

menambahkan bahan digital ekonomi yang terhad dan menggalakan perkongsian bahan ini  di dalam 

dan diluar daerah institusi pendidikan. 

                                        
Rajah 1.5  Manfaat GF Ekonomi SPM 

4. KESIMPULAN 

Google Form Ekonomi ini haruslah dijadikan satu tapak yang wajib dilaksanakan oleh setiap 

guru dalam membantu anak-anak murid mencapai kegemilangan dalam subjek-subjek yang lemah 

sebagai langkah mempelbagai pedagogi pengajaran dan pembelajaran. Dicadangkan konsep GF 

diaplikasi bagi semua subjek peperiksaan awam dalam memudahkan pelajar menjawab soalan sebenar 

peperiksaan dengan mudah tanpa bergantung kepada pembelajaran bersemuka atau diganti sebagai 

Flipclassroom tanpa bahan edaran yang mendorong kepada anti go green di dunia teknologi siber ini. 

Inovasi GF Ekonomi memberi pelbagai manfaat kepada dunia pendidikan terutamanya dalam 

membina kemenjadian pelajar yang mampu berdaya saing diperingkat global dan peningkatan 

profesionalisme perguruan. Justeru, sekaligus merapatkan jurang literatur dan solusi dalam kajian 

tindakan bagi mengatasi kelemahan pelajar dalam pembelajaran abad ke-21. 

